sanskoj banovini toga vremena su mladom
ugarskom princu predstavljala stanovit pro-
blem s kojim se kao slavonski herceg morao
suociti u vise navrata. U knjizi se isti¢e kako
ga je papa Grgur IX poticao da proganja he-
retike u pokrajinama pod njegovom vlas¢u i
obliznjim zemljama, te da je zbog toga po-
duzimao vojne pohode na Bosnu i Zahumlje
gdje nije uspio ostvariti znacajne rezultate.
S obzirom na prirodu izvora i ograni¢ene
domete Kolomanovih krizarskih pohoda, u
modernoj historiografiji se ¢ak postavljalo
pitanje da li su se oni uopée desili, no autori
u ovoj knjizi zaklju¢uju da se ta moguénost
jo$ uvijek ne bi trebala sasvim iskljucivati
posto se slavonski herceg aktivno mijesao u
bosanske politi¢ke i crkvene prilike a svojim
djelovanjem je demonstrirao i konkretne as-
piracije prema bosanskom teritoriju. U knji-
zi ima i nekoliko propusta vezanih za shva-
tanje vjerske situacije u srednjovjekovnoj
Bosni, $to je svakako posljedica nerijesenih
pitanja i razli¢itih tumacenja pojedinih pro-
blema koji se i danas mogu sresti u raznim
historiografskim  pristupima  bosanskoj
proslosti, no takvi stavovi ne bi trebali uma-
njiti kvalitetu ili upotrebljivost ovog djela.
Rije¢ je nesumnjivo o vrijednom izda-
nju koje ispunjava sve akademske kriterije te
adekvatno odgovara na postavljene nau¢ne
zadatke. Osim hronoloske i tematske rekon-
strukcije zivota i djela jedne od vode¢ih li¢-
nosti politicke scene u Ugarskom kraljevstvu
prve polovine 13. stolje¢a, ono takoder daje
i detaljan uvid u funkcioniranje drustvenih
i vjerskih struktura jednog razgranatog ali
ipak dobro povezanog svijeta kojem je po
svim mjerilima pripadala i Bosanska banovi-
na toga vremena. Onako kako je koncipirana
i izvedena, s jednim sveobuhvatnim pristu-
pom koji je imao za cilj prevazi¢i moderne
politicke i jezicke barijere, knjiga ¢e sasvim

sigurno predstavljati korisno i pou¢no Stivo
za bolje razumijevanje kompleksne historije i
dru$tveno-politickih procesa koji su obliko-
vali Isto¢no-Centralnu Evropu, ali i bosanski
prostor tokom 13. stoljeca.

EMIR O. FILIPOVIC

DOI: 10.46352/23036974.2020.1.212

Emir O. Filipovié, Bosansko
kraljevstvo i Osmansko carstvo (1386-
1463). Sarajevo: Orijentalni institut
Univerziteta u Sarajevu, Sarajevo
2019, 556 str.

Problematika prouc¢avanja odnosa izmedu
Bosanskog kraljevstva i Osmanskog carstva
zaokupljala je paznju i bivala interesom istra-
zivaca od samih zadetaka moderne bosansko-
hercegovacke historiografije. Unato¢ obimnoj
historiografskoj produkciji koja je nerijetko
ovome problemu prilazila parcijalno te iz vizu-
re razli¢itih drustveno-politickih sistema, po-
nekad iskrivljujuéi stvarno ¢injeni¢no stanje,
naucna javnost ostala je uskraéena za sveobu-
hvatan sintetski prikaz gotovo osam decenija
duge i bogate historije bosansko-osmanskih
odnosa koji su kulminirali padom srednjovje-
kovnog Bosanskog kraljevstva. Ovom temati-
kom posljednjih godina intenzivno se bavio dr.
Emir O. Filipovi¢. Pet godina nakon odbranje-
ne dokrorske disertacije pod nazivom Bosan-
sko kraljevstvo i Osmansko carstvo od 1386. do
1463. godine, autorov istrazivacki zanos i dalje
usavrsavanje postojeceg tcmatskog okvira re-
zultirali su knjigom koja je pred nama, a koja
predstavlja modificiran, djelimi¢no izmije-
njen, dopunjen i umnogome unaprijeden ru-
kopis doktorske disertacije.

Knjiga je podijeljena u osam krupnih po-
glavlja kroz koje je oslikana sva slozenost, za-
mrsenost i osjetljivost problematike odnosa

> 215 =



PRIKAZI

dva nejednaka protivnika: Bosanskog kra-
lievstva i Osmanskog carstva. Ve¢ je u uvod-
nom dijelu autorov pristup jasno definiran i
opravdan teznjom da se jedan od najvaznijih
segmenata bosanske historije objektivno pri-
kaze i percipira bez stereotipnih konstrukei-
ja 1 isklju¢ivih tumacenja. Uprkos Sirini te-
matskog okvira koji je naslovom impliciran,
istrazivacki fokus primarno je zadrzan na voj-
no-politickim odnosima izmedu Bosanskog
kraljevstva i Osmanskog carstva zvani¢no
uspostavljenim osamdesetih godina 14. sto-
lje¢a. Ovu problematiku Filipovi¢ je uklopio
u dvoslojni kontekst odnosa i obrazaca koje
je osmanska drzava ranije gradila i izgradila
s drugim kr$¢anskim drzavama na Balkanu
te $irih medunarodnih okvira, opée borbe i
otpora zapadnoevropskih zemalja prema na-
dolazecoj osmanskoj teritorijalnoj ekspanziji.
To je jasno uodljivo ve¢ u prvom poglavlju u
kojem autor, u vremenu koje je prethodilo
prvom bosansko-osmanskom susretu, isto-
vremeno sagledava drzavno-politi¢ki razvitak
Bosanskog kraljevstva s jedne, i Osmanskog
carstva, s druge strane, s ciljem da se ¢itaocu
prezentiraju i obrazloze pocetne pozicije,
snaga i gotovost budu¢ih suparnika. Ovaj
paralelni modul izlaganja po potrebi prot-
kan i dopunjen $irim evropskim tokovima
Filipovi¢ je zadrzao u kontinuitetu izbjegava-
juéi stranputice, nepotrebna skretanja i pre-
opsirnosti, ostaju¢i na zacrtanom kolosijeku
osnovne problematike i vjeSto zadrzavajudi
tematsku nit ¢ime je uspjesno odolio izazo-
vima koje pred istrazivae postavlja obimna i
raznovrsna izvorna grada.

Prvo direkeno suéeljavanje bosanske voj-
ske sa osmanskim trupama izazvalo je poseb-
nu pozornost autora koji je na ovom mjestu
rijesio  odredene nedoumice prethodnih
historiografskih stajali$ta o vremenu i karak-
teru najranijeg osmanskog napada na Bosnu

1386. godine. Znacajnu paznju posvetio je
i Kosovskom boju iz 1389. godine kojem je
pristupio na nesto drugadiji nacin, prvenstve-
no iz perspektive bosanske drzave i njenog
vladara, odnosno, pozicije i uloge Tvrtka I u
desavanjima prije i poslije bitke u kojoj je mo-
gao sudjelovati “ne samo zato $to je bio kralj
Srba” ve¢ i kao “branitelj bosanske drzave i
op¢ih kr$c¢anskih interesa’, $to je u ranijoj li-
teraturi ¢esto bilo zanemarivano.

Hronoloski tok praéenja  bosansko-
-osmanskih odnosa dalje se zadrzava na po-
sljednjoj deceniji 14. stolje¢a. Ono obuhvata
prikazivanje $ire slike osmanskog nadiranja
po Balkanu, vojne strategije i taktike kojom se
sultanova vojska sigurnim koracima pribliza-
vala bosanskom drzavnom prostoru. Rasvjet-
ljavanje isprepletenih i nejasnih dogadaja
prevashodno vezanih za sve ¢e$ée osmanske
upade u bosanske pograni¢ne krajeve Fili-
povi¢, u nedostatku direkenih izvornih oba-
vjeStenja, znalacki rjeSava na osnovu opéih
poznatih pokazatelja do kojih dolazi kombi-
niranjem i korelacijom raznovrsnih podataka
bogate izvorne grade razlidite provenijencije.
S druge strane, oslanjajuéi se na nova ili do
sada nedovoljno iskoriStena izvorna svjedo-
¢anstva, poznate dogadaje postavlja na nove
osnove dajudi nesto drugacije tumacenje. Ta-
kav je primjer ¢uvenog Pakovackog ugovora
i bitke kod Dobora iz 1394. godine kojima je
u svjetlu novih saznanja data nova dimenzija
koja jasno oslikava do sada gotovo nepoznatu
ali ¢ini se presudnu ulogu osmanskog faktora
u ovim poznatim dogadajima koji su direk-
tno utjecali na buduca unutarnjopoliticka
kretanja i medunarodni polozaj Bosanskog
kraljevstva. Na koncu 14. stolje¢a osmansko
prisustvo u Bosni dobilo je drugaciji karakeer
a njegova je pojavnost manifestirana novim
stanjem u kojem su, pred ugarskim aspira-
cijama, pojedine bosanske velmoze, pa ¢ak



i bosanski vladar, poéeli otvoreno zastupati
proosmansku politiku.

Vidljivi pocetni zamah osmanskog pri-
sustva na bosanskom tlu privremeno je
oslabio u prvoj deceniji 15. stolje¢a nakon
Angorske bitke 1402. godine ¢ije su se da-
lekosezne posljedice odrazile i na karakeer
bosansko-osmanskih odnosa u ovome perio-
du. Nasrtaje na pograni¢ne krajeve bosanske
drZave u novim okolnostima zamijenila je
miroljubiva politika koja je svoj odraz imala
u jacanju uspostavljenih veza izmedu bosan-
skih velikasa i osmanskih vojnih odreda ¢ije
je usluge krupna vlastela pocela koristiti u
borbama protiv svojih politi¢kih protivnika.
Filipovi¢ je u tim procesima prepoznao uho-
danu osmansku praksu koja ¢e se u vremenu
koje slijedi dodatno ukorijeniti donoseéi tre-
nutnu korist partikularnim interesima bosan-
skih velikasa ali ¢e dugoro¢no slabiti i razara-
ti centralni drzavni organizam. Smanjenje
osmanskog pritiska nije znacilo konsolidaciju
i smirivanje prilika u bosanskoj drzavi koja
je istovremeno prolazila kroz turbulentno
razdoblje unutarnjih sukoba medu doma-
¢im politickim akterima aktivno uklju¢enim
u borbu za ugarsko naslijede. Takvo stanje
bi¢e promijenjeno tijekom druge decenije
15. stolje¢a nakon poraza ugarske vojske u
Lasvi 1415. godine. Od tada se osmanski
oblak nadvio nad Bosanskim kraljevstvom.
Kako se to manifestiralo u stvarnosti i praksi
autor je pokazao na konkretnim primjerima.
Najoditija manifestacija novog stanja odra-
zila se u obavezi bosanskog vladara i vlastele
da osmanskom sultanu pla¢aju haraé. To je
bila zvani¢na potvrda prihvatanja osmanskog
faktora kao nezaobilazne strane u rjeSavanju
kako unutarnjih tako i vanjskih pitanja sred-
njovjekovne Bosne. Dugoro¢no gledano bio
je to pocetak kraja bosanske drzave i vrijeme
kada bosansko-osmanski odnosi ulaze u fazu

dugoro¢nog “ckonomskog izrabljivanja” koje
je pratila razradena i smisljena diplomatska
aktivnost. U tom smislu, eklatantan primjer
“vrhunca diplomatske strategije” predstavlja
osmansko posredovanje u Konavoskom ratu.
Ovaj dogadaj i desavanja koja su uslijedila po-
kazala su da je Bosna postala predmetom kal-
kulacije osmanskog i ugarskog vladara u kojoj
je do izrazaja dolazio politicki oportunizam
bosanskih velikasa.

Uzaludni pokusaji otpora (1443-1461)
ilustrativan je naziv poglavlja kojim je autor
karakterizirao sva nastojanja pretposljednjeg
kralja Tomasa da organizira odbranu svoje
zemlje pred osmanskom vojnom prijetnjom.
Uprkos svim teskocama i sukobima s doma-
¢im i susjednim akterima, prezentirane aktiv-
nosti bosanskog vladara u iznalaZenju rjesenja
i osiguravanju konkretne zastite i pomo¢i na
medunarodnom planu opovrgavaju  starije
kvalifikacije u literaturi koja je upirala pr-
stom u kralja Tomasa kao najveéeg krivca za
osmansko osvajanje Bosne. U tom kontekstu
potrebno je promatrati i njegovu revnost da
udovolji papinstvu i odisti svoju zemlju od
hereze kao potez ocajnika koji je vidno $tetio
jedinstvu i moralu zemlje. Nista od poduze-
tih akcija nije donijelo konkretnih rezultata
jer je “Zapad Toma$u davao samo verbalnu
podrsku” U takvom ozra¢ju ni njegov sin
kralj Stjepan Tomasevi¢ nije mogao napraviti
vidljiviji iskorak. Vremena vise nije ni bilo jer
je osmanska osvajacka taktika tijekom pro-
lie¢a i ljeta 1463. godine dosla do zavr$nog
epiloga sultanovim vojnim pohodom na Bo-
sansko kraljevstvo koje je dekapitacijom Stje-
pana Tomasevi¢a zvani¢no prestalo postojati.
Smréu bosanskog kralja “nije se ugasila ideja
o Bosanskom kraljevstvu” $to se pokazalo u
dogadajima nakon 1463. godine. Medutim,
njegova obnova u bilo kojem obliku mogla
je biti samo vjestacka jer su Osmanlije pored

bosanskog kralja unistile i krupnu bosansku
vlastelu ¢ime su porusili dva temeljna stupa
na kojima je pocivala struktura srednjovje-
kovne bosanske drzave. Autor je pokazao da
je osmansko osvajanje Bosne bio dugotrajan i
mukotrpan viSedecenijski proces u kojem je
osmanska vojna strategija dosla do potpunog
izrazaja. Na tom putu su “Turci naisli na grée-
vit otpor domatih vladaju¢ih struktura”. Do-
vodedi u sumnju ranije uvrijezena misljenja
prema kojima je Bosna nespremna doéekala
osmanski napad, predoc¢ene opservacije upu-
¢uju na zaklju¢ak da je vojni sudar izmedu
Osmanskog carstva i Bosanskog kraljevstva
bio sukob neravnopravnih protivnika. Neza-
ustavljiva sultanova vojska bila je prejaka upr-
kos tome $to “bosanske snage nisu odustajale
do samog kraja”.

Uz napomenu da je knjiga obogacena
imenskim i topografskim registrom ¢ime je
njena upotreba dodatno olaksana, potrebno
je istadi da je ukupnost i vrijednost elaborira-
nih informacija u razumijevanju cjelokupnog
stanja i kompleksnosti bosansko-osmanskih
odnosa protkano elokventnim i struénim
autorovim izlaganjem. Pitkost njegovog iz-
razavanja drzi itatelja aktivnim u stalnom
promisljanju o glavnoj problematici. Stjece
se dojam da bi na odredenim mjestima ja-
snoca, preglednost i razumijevanje sadrzaja
bili dodatno upotpunjeni ilustrativnim te
narocito kartografskim materijalima koji su
ovom prilikom izostali. Drzeéi se striktno
strogih zanatskih postulata histori¢ara Fili-
povi¢ trazi ¢vrst oslonac u izvorom materijalu
koji temeljito provla¢i kroz istancan kriticki
aparat ne dopustaju¢i proizvoljne zakljucke,
puka nagadanja i neutemeljene pretpostavke.
U toj nakani ne rjesava sva postavljena pita-
nja i ne otklanja sve nagomilane istrazivacke
probleme ali je prilaze¢i golemoj izvornoj
gradi iz drugacije perspektive, svjestan nje-

nog senzibiliteta, ukazao na neka drugadija
tumacenja uz istovremeno valoriziranje kako
starijih tako i recentnijih historiografskih
postavki. Konsultirajuéi dostignuca evrop-
ske i svjetske historiografije kroz ogromnu
literaturnu ponudu autor je problematiku
bosansko-osmanskih odnosa uspjesno stavio
u medunarodni kontekst. Time je potpuno
ostvario uvodom zacrtani cilj postavljajuci
¢vrste temelje i polazi$ta za dalja istrazivanja
ekonomskih, privrednih i kulturnih veza iz-
medu Bosanskog kraljevstva i Osmanskog
carstva. Ostvareni uvid, analiza i sveobuhvat-
nost sadrzaja i njegove kvalitete nedvojbeno
pokazuje da se radi o dostignu¢u kojim je
Filipovi¢ podigao znanstvenu letvicu na visu
razinu ¢ime je sasvim ispunio oéckivanja. Na
koncu, u iskrenom uvjerenju kako ¢e svoj
puni potencijal dostiéi s prijevodom na neki
od vodetih svijetskih jezika, domacoj ¢itala¢-
koj javnosti sa zadovoljstvom preporucujemo
ovo vrijedno nau¢no djelo.

Steéci predstavljaju jednu od vaznijih i
opéeprepoznatljivih karakeeristika srednjo-
vjekovnebosanske historije. Fenomen, nepo-
znanice i misterije koje ih prate odrazile su se
na znacajniji interes autora razli¢itih profila.
Sintetski pristupi steécima neimara Sefika
Beslagi¢a omogucavaju brojnim autorima
da nadograduju ranija saznanja. Monografi-
ja Steckopedija — kameno blago stare bosan-
ske drzave, arheologa Edina Bujaka nastala
je kao dio trilogije o srednjovjekovnoj bo-
sanskoj drzavi u izdavackoj ku¢i Mladinska



